
Birgə layihələr Gürcüstanla 
münasibətləri daha da möhkəmləndirir

3rezident ølKam Ψliyev dost |lkənin deSXtatlarını qəEXl ediE

Azərbaycan Respublikasının Prezidenti İlham Əliyev dekabrın 11-də 
Gürcüstan parlamentinin sədri Şalva Papuaşvilinin başçılıq etdiyi nümayəndə 
heyətini qəbul edib.

Prezident İlham Əliyev Azərbaycan 
ilə Gürcüstan arasında ikitərəfli dostluq 
və qardaşlıq münasibətlərinin bütün 
sahələrdə uğurla inkişaf etdiyini vurğu-
ladı.

Dövlətimizin başçısı Gürcüstanın 
Baş naziri ilə mütəmadi görüşlərinin, 
o cümlədən Azərbaycan Prezidentinin 
dəvəti ilə İrakli Qaribaşvilinin fəxri qo-
naq qismində SPECA-nın Bakıda keçi-
rilmiş Zirvə görüşündə iştirakı zamanı 
onunla görüşünün əlaqələrimizin möh-
kəmlənməsi işində rolunu qeyd etdi.  

Prezident İlham Əliyev ölkələrimi-
zin həyata keçirdiyi birgə layihələrin 
önəminə toxunaraq, bunu geniş re-
gionda - Avrasiya məkanında önəmli 
amil kimi dəyərləndirdi və birgə təşəb-

büslərimizin bundan sonra da uğurla 
həyata keçiriləcəyinə əminliyini bildirdi. 
Dövlətimizin başçısı parlamentlərarası 
əməkdaşlığın da münasibətlərimizin 
inkişafına mühüm töhfə verdiyini vur-
ğuladı, bunun əməkdaşlığımızın daha 
da möhkəmlənməsi üçün zəruri hüquqi 
baza yaratdığını dedi.

Prezident İlham Əliyev Şalva Pa-
puaşvilinin Azərbaycana səfərinin 
əlaqələrimizin uğurlu inkişafına töhfə 
verəcəyinə əminliyini ifadə etdi. 

Xoş sözlərə görə minnətdarlığını 
bildirən Gürcüstan parlamentinin sədri 
bu ilin mayında Azərbaycan Respub-
likası Milli Məclisinin Ümummilli lider 
Heydər Əliyevin 100 illiyinə həsr olun-
muş xüsusi iclasında iştirakı ilə bağlı 

ölkəmizə səfərini məmnunluqla xatır-
ladı. Şalva Papuaşvili Ulu öndərin çox 
çətin bir dövrdə Azərbaycana müdrik 
rəhbərliyini qeyd edərək, Ümummilli 
lider Heydər Əliyevin və Gürcüstanın 
sabiq Prezidenti Eduard Şevardnad-
zenin münasibətlərimizin əsasının qo-
yulmasında müstəsna rol oynadıqlarını 
dedi. 

Qonaq ölkələrimizin həyata keçirdi-
yi layihələrin önəmini qeyd etdi, bu la-
yihələrin xalqlarımızın rifahına və böl-
gədə sülhə xidmət etdiyini vurğuladı. 
O, ikitərəfli dostluq münasibətlərimizin 
uğurla inkişaf etdiyini deyərək, bu işdə 
müxtəlif səviyyələrdə həyata keçirilən 
qarşılıqlı səfərlərin roluna toxundu. 

Görüşdə energetika, nəqliyyat, 
mədəniyyət sahələrində əməkdaşlığın 
perspektivləri ilə bağlı məsələlər ətra-
fında fikir mübadiləsi aparıldı.

Bakı şəhərinin Qaradağ rayonu ərazisində avtomobil 
yollarının əsaslı təmiri ilə bağlı tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konsti-

tusiyasının 109-cu maddəsinin 32-ci 
bəndini rəhbər tutaraq qərara alıram:

�. Bakı şəhərinin Qaradağ rayonu 
ərazisində avtomobil yollarının əsaslı 
təmiri məqsədilə Azərbaycan Respub-
likası Prezidentinin 2023-cü il 23 yan-
var tarixli 3720 nömrəli Sərəncamı ilə 
təsdiq edilmiş “Azərbaycan Respubli-
kasının 2023-cü il dövlət büdcəsində 
dövlət əsaslı vəsait qoyuluşu (investisi-
ya xərcləri) üçün nəzərdə tutulan vəsa-
itin bölgüsü”nün 1.31.25-ci yarımbən-
dində göstərilmiş məbləğin 400,0 (dörd 

yüz) min manatı Azərbaycan Avtomobil 
Yolları Dövlət Agentliyinə ayrılsın.

2 . Azərbaycan Respublikasının 
Maliyyə Nazirliyi bu Sərəncamın 1-ci 
hissəsində göstərilən məbləğdə maliy-
yələşməni təmin etsin.

3. Azərbaycan Respublikasının Na-
zirlər Kabineti bu Sərəncamdan irəli 
gələn məsələləri həll etsin.

Baş nazirin Gürcüstan 
parlamentinin sədri ilə görüşü

Azərbaycan Respublikasının Baş naziri Əli Əsədov dekabrın 11-də 
ölkəmizdə rəsmi səfərdə olan Gürcüstan parlamentinin sədri Şalva Papuaşvili 
ilə görüşüb.

Nazirlər Kabinetinin mətbuat xidmə-
tindən bildiriblər ki, görüşdə Ş.Papuaş-
vilinin səfərinin Azərbaycan-Gürcüstan 
mehriban qonşuluq və strateji tərəfdaşlıq 
münasibətlərinin inkişafına töhfə verəcə-
yinə əminlik ifadə olunub.

Azərbaycan ilə Gürcüstan arasında 
siyasi dialoqun yüksək səviyyəsindən 
məmnunluq ifadə edilib, hakim partiyalar 
arasında çox yaxşı münasibətlərin oldu-
ğu bildirilib.

Hər iki ölkənin beynəlxalq təşkilatlar 
çərçivəsində, xüsusən də ərazi bütövlüyü 
və suverenlik məsələlərində hər zaman 
bir-birini dəstəklədiyi qeyd edilib.

Parlamentlərarası əməkdaşlığın 
dövlətlərarası münasibətlərin inkişafın-
da xüsusi rolu təqdir olunub. Hazırda 
parlamentlərarası əlaqələrin çox yüksək 
səviyyədə olduğu vurğulanıb. Qeyd edi-
lib ki, hər iki ölkənin parlament nümayən-
dələri beynəlxalq parlament təşkilatların-
da da sıx əməkdaşlıq şəraitində fəaliyyət 
göstərirlər. 

Ticarət-iqtisadi əməkdaşlığının 
ənənəvi olaraq yaxşı dinamika nümayiş 
etdirdiyi bildirilərək, Gürcüstanın Azər-
baycanın əsas ticarət tərəfdaşlarından 
biri olduğu diqqətə çatdırılıb. 

Bildirilib ki, Bakı-Tbilisi-Ceyhan neft, 
Bakı-Tbilisi-Ərzurum qaz kəmərləri bu 
gün həm Azərbaycanın, həm də Gürcüs-
tanın iqtisadi inkişafına əhəmiyyətli töhfə 
verir. Cənub Qaz Dəhlizi Avropanın enerji 
təhlükəsizliyinin təmin edilməsində stra-
teji əhəmiyyətə malikdir.

Vurğulanıb ki, eyni zamanda, gün-
dəlikdə hər iki ölkənin iştirakı ilə yeni la-
yihələr və təşəbbüslər də var. Onlardan 
biri Gürcüstan və Qara dəniz vasitəsilə 
Azərbaycanın “yaşıl” enerjisinin Rumı-
niyaya tədarükünü nəzərdə tutan sualtı 
kabelin çəkilməsi layihəsidir. 

İki ölkə arasında humanitar, xüsusilə 
mədəni sahədə əməkdaşlığın yüksək in-
kişaf dinamikası təqdir olunub.

Oktyabrda Gürcüstan paytaxtında 
təməli qoyulan Heydər Əliyev adına 
Tbilisi Dövlət Azərbaycan Dram Teatrı-
nın  Azərbaycan–Gürcüstan mehriban 
qonşuluq və qardaşlıq münasibətlərinin 
möhkəmlənməsinə, xalqlarımızın bir-bi-
rinə daha da yaxınlaşmasına töhfə verə-
cəyinə əminlik ifadə edilib.

Eyni zamanda, Azərbaycanda yaşa-
yan gürcülərin və Gürcüstanda yaşayan 
azərbaycanlıların ikitərəfli əlaqələrin inki-
şafındakı rolu xüsusi vurğulanıb.

Azərbaycan Respublikası Konstitusiyasının 119-cu mad-
dəsinin səkkizinci abzasını rəhbər tutaraq, “Azərbaycan Res-
publikasının Əmək Məcəlləsində dəyişiklik edilməsi haqqında” 
Azərbaycan Respublikasının 2023-cü il 23 iyun tarixli 924-VIQD 
nömrəli Qanununun tətbiqi və “Azərbaycan Respublikası Əmək 
Məcəlləsinin təsdiq edilməsi, qüvvəyə minməsi və bununla bağlı 
hüquqi tənzimləmə məsələləri haqqında” Azərbaycan Respub-
likası Qanununun tətbiq edilməsi barədə” Azərbaycan Respub-
likası Prezidentinin 1999-cu il 15 aprel tarixli 122 nömrəli Fər-
manında dəyişiklik edilməsi haqqında” Azərbaycan Respublikası 
Prezidentinin 2023-cü il 17 iyul tarixli 2214 nömrəli Fərmanının 
icrasını təmin etmək məqsədilə Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabinetinin 2000-ci il 6 
mart tarixli 38 nömrəli Qərarı (Azərbaycan Respublikasının Qa-
nunvericilik Toplusu, 2000, № 3 (II kitab), maddə 227; 2011, № 5, 
maddə 449; 2018, № 11, maddə 2448; 2021, № 10, maddə 
1193; 2023, № 9, maddə 1343) ilə təsdiq edilmiş “İş yerlərinin 
attestasiyasının keçirilməsi Qaydaları”na aşağıdakı məzmunda 
1.7-ci bənd əlavə edilsin:

“1.7. İşəgötürən dövlət nəzarətinin həyata keçirilməsi məqsə-
dilə iş yerlərinin attestasiyasının aparılması nəticələrinə dair bu 
Qaydaların 4.2-ci və 5.2-ci bəndlərində nəzərdə tutulmuş sənəd-
lərin surətinin 10 (on) iş günü müddətində məlumat üçün Dövlət 
Əmək Müfəttişliyi Xidmətinə təqdim olunmasını təmin etməlidir.”.

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, “Təhsil haqqın-
da” Azərbaycan Respublikası Qanunu-
nun tətbiq edilməsi barədə” Azərbaycan 
Respublikası Prezidentinin 2009-cu il 5 
sentyabr tarixli 156 nömrəli Fərmanının 
2.12.1-ci yarımbəndinə uyğun olaraq 
Azərbaycan Respublikasının Nazirlər 

Kabineti qərara alır:
�. Azərbaycan Dövlət Aqrar Univer-

siteti Azərbaycan Respublikası Kənd 
Təsərrüfatı Nazirliyinin tabeliyində pub-
lik hüquqi şəxs statusuna malik olan 
Azərbaycan Dövlət Aqrar Universitetinə 
çevrilmə yolu ilə yenidən təşkil edilsin.

2 . “Azərbaycan Dövlət Aqrar Uni-
versitetinin Nizamnaməsi” təsdiq edilsin 
(əlavə olunur).

3. Azərbaycan Respublikasının Kənd 
Təsərrüfatı Nazirliyi bu Qərar qüvvəyə 

mindiyi tarixdən 3 (üç) gün müddətində 
Azərbaycan Dövlət Aqrar Universitetinin 
“Hüquqi şəxslərin dövlət qeydiyyatı və 
dövlət reyestri haqqında” Azərbaycan 
Respublikasının Qanununa uyğun ola-
raq qeydiyyata alınması üçün zəruri təd-
birlərin görülməsini təmin etsin. 

“Sanitariya-epidemioloji salamatlıq 
haqqında” Azərbaycan Respublikası 
Qanununun 25-ci maddəsinə və Azər-
baycan Respublikası Nazirlər Kabineti-
nin 2020-ci il 28 fevral tarixli 73-1 nöm-
rəli Qərarı ilə təsdiq edilmiş “Yoluxucu, 
parazitar və kütləvi qeyri-yoluxucu 
xəstəliklərin əmələ gəlməsi, yaxud 
yayılması təhlükəsi yarandıqda karan-
tin-təşkilat, profilaktika və digər zəru-
ri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

�. Koronavirus (COVID-19) infeksi-

yasının ölkə ərazisində yayılmasının, 
onun törədə biləcəyi fəsadların qarşı-
sının alınması məqsədilə Azərbaycan 
Respublikasının ərazisində xüsusi ka-
rantin rejiminin müddəti 2024-cü il 2 
aprel saat 06:00-dək uzadılsın.

�. “Xüsusi karantin rejimi ilə bağ-
lı əlavə tədbirlər barədə” Azərbaycan 
Respublikası Nazirlər Kabinetinin 
2020-ci il 12 sentyabr tarixli 336 nöm-
rəli Qərarının (Azərbaycan Respubli-
kasının Qanun-vericilik Toplusu, 2020,  
№ 9, maddələr 1209, 1231, № 10, mad-
dələr 1274, 1275, 1278, 1283, 1298, 
1314, 1315, № 11, maddələr 1387, 
1394, № 12 (V kitab), maddələr 1588, 
1592, 1612; 2021, № 1, maddələr 92, 

106, № 3, maddələr 267, 290, 291, № 4, 
maddə 403, № 5, maddə 530, № 6 (IV 
kitab), maddələr 683, 692, № 7, mad-
dələr 868, 882, № 8, maddə 974, № 9, 
maddə 1079, № 10, maddə 1191, № 12, 
maddələr 1514, 1524; 2022, № 2, mad-
də 176, № 3, maddə 258, № 4, maddə 
417, № 6, maddə 673, № 8, maddə 
1012, № 10, maddə 1225, № 12, mad-
də 1554; 2023, № 2, maddə 328, № 3, 
maddə 443, № 4, maddə 595, № 6, 
maddə 866, № 9, maddə 1363) 1.1-ci 
bəndində “yanvar” sözü “aprel” sözü ilə 
əvəz edilsin.

Milli Məclisin Sədri Sahibə Qafarova ölkəmizdə səfərdə olan Gürcüstan 
parlamentinin Sədri Şalva Papuaşvilinin başçılıq etdiyi nümayəndə heyəti ilə 
görüşüb. O, ötən ilin aprel ayında Gürcüstana rəsmi səfərini, cari ilin may ayında 
isə qonağın ölkəmizə səfəri çərçivəsində Milli Məclisin ulu öndər Heydər Əliyevin 
100 illik yubileyinə həsr olunmuş xüsusi iclasında iştirakını xatırlayıb. S.Qafarova 
qonşu, dost və tərəfdaş ölkələr olan Azərbaycan və Gürcüstan arasında 
münasibətlərin əsrlər boyu dostluq və mehriban qonşuluq münasibətində yaşamış 
xalqlarımızın iradəsindən qaynaqlandığını diqqətə çatdırıb. 

Milli Məclisin Sədri  
Gürcüstan spikerini qəbul edib

Söhbət zamanı Azərbaycan və Gür-
cüstanın beynəlxalq təşkilatlar çərçivə-
sində birgə fəaliyyəti, o cümlədən ərazi 
bütövlüyü və suverenlik məsələlərində 
daim bir-birini dəstəkləməsi, həmrəylik 
nümayiş etdirməsi məmnunluqla qeyd 
olunub. Qanunvericilik orqanları arasında 
çox səmərəli əməkdaşlıq mövcuddur. Ali 
qanunvericilik orqanlarının komitələri ara-
sında da münasibətlərin inkişafı və Mə-
dəniyyət komitələri arasında imzalanmış 
əməkdaşlıq haqqında memorandumun 
əhəmiyyəti qeyd olunub. Bununla yanaşı, 
Azərbaycan, Türkiyə və Gürcüstan parla-
mentlərinin Xarici əlaqələr komitələrinin 
uğurlu üçtərəfli əməkdaşlıq formatı da 
vurğulanıb. 

2024-cü il fevralın 7-də Azərbaycan-
da keçiriləcək prezident seçkilərindən 
danışan S.Qafarova bildirib ki, bu seç-
kiləri əvvəlkilərdən fərqləndirən əsas 
cəhət ondan ibarətdir ki, bu dəfə seçkilər  

Azərbaycanın bütün suveren ərazisində 
keçiriləcək. 

Azərbaycana səfərə dəvətə görə 
təşəkkürünü bildirən Gürcüstan parla-
mentinin sədri Şalva Papuaşvili səfər çər-
çivəsində Prezident İlham Əliyevlə keçir-
diyi görüş barədə təəssüratlarını bölüşüb. 
O, Gürcüstanla Azərbaycan arasında ta-
rixi köklərə əsaslanan və bu gün strateji 
tərəfdaşlıq səviyyəsində olan əlaqələrin 
əhəmiyyətini vurğulayıb. Qonaq bildirib 
ki, ölkələrimiz arasında münasibətlərin 
inkişafı onların təhlükəsizliyini, regionda 
sabitliyi təmin etməklə yanaşı, həm də 
xalqlarımızın rifahına müsbət təsir edir. 
Heydər Əliyevin əsasını qoyduğu və bu 
gün uğurla həyata keçirilən layihələr öz 
bəhrələrini verməkdədir və onların sırası-
na yeni layihələr əlavə olunur. 

